
Turgut Özal

VIZITA NË INSTITUCIONE SHTETËRORE

Klasa e 4B në Bashkinë e Tiranës

Kryetari i Bashkisë së Tiranës, Z.Erion Veliaj, priti nxënësit e klasës 4B gjatë një vizite që këta 
zhvilluan në këtë bashki. Ata i drejtuan pyetje të ndryshme kryebashkiakut në lidhje me fëmijërinë 
e tij, dëshirat dhe ëndrrat që kishte pasur ai kur kishte qenë në moshën e tyre. Më pas ata e pyetën 
Z. Veliaj për qytetin e Tiranës dhe ndryshimet e fundit që po bëhen në të. Ai iu përgjigj të gjitha 
pyetjeve të fëmijëve dhe foli me ta plot përzemërsi. Në fund të vizitës, secili fëmijë mori plot gëzim 
stemën “Takova lali Erin!”

Turgut Özal

 Klasa e 3C në Bashkinë e Tiranës 

Klasa e 3A 
në Bashkinë e Tiranës

Për të  konkretizuar  njohuritë e përftuara gjatë punimit të projektit  
“Tirana jonë”, nxënësit e klasës së 3C vizituan  njërin  prej  institucioneve 
më të rëndësishme të kryeqytetit, Bashkinë e Tiranës. Nxënësit u pritën 
nga Kryetari i Bashkisë, Z. Erion Veliaj, në zyrën e tij. Kryebashkiaku  i 
njohu fëmijët me risinë e fundit të Bashkisë së Tiranës, që së shpejti do 
të vendoset në qarkullim, me biçikletën elektronike.

Ishin nxënësit e klasës së 3A, të cilët zhvilluan 
një vizitë në Bashkinë e Tiranës, ku u takuan me 
Kryetarin e Bashkisë, Z. Erion Veliaj. Bashkë me 
dëshirën për të mësuar më shumë rreth bashkisë 
dhe funksionit të saj, ata dëgjuan me kureshtje 
Z. Veliaj të fliste për planet e ardhshme dhe 
zhvillimin e qytetit të tyre. Një nga lajmet më 
interesante për fëmijët dhe moshën e re, ishte se 
në Tiranë do të vijnë mbi 4000 biçikleta të reja, 
për të shëtitur në korsitë e sapondërtuara në 
Tiranë për këmbësorë dhe për biçikleta. 

Turgut Özal

Nxënësit e klasave të katërta vizituan Ambasadën Amerikane në Tiranë nëpërmjet programit 
“Njihu me Amerikën”. Në këtë vizitë kaq të veçantë, fëmijët dhe mësueset e klasave të katërta 
u pritën fillimisht nga Meghan McGill, Zv. Shefja e Zyrës së Marrëdhënieve me Publikun në 
Ambasadën Amerikane. Ajo bisedoi me nxënësit në lidhje me mësimin e gjuhës angleze dhe 
lexoi disa libra për fëmijë, të cilët përcollën te fëmijët mesazhe shumë domethënëse dhe të 
vlefshme për jetën. Më pas, nxënësit patën mundësinë të bisedonin me një marins amerikan 
dhe të mësonin plot të reja mbi stërvitjen dhe punën që bëjnë ata në mbrojtje të shtetit dhe 
qytetarëve të vendit të tyre. Në fund, supriza më e bukur ishte takimi me Ambasadorin Donald 
Lu, i cili iu përgjigj të gjitha pyetjeve që i drejtuan fëmijët. Në fund të vizitës, ambasadorit Lu iu 
dhuruan disa libra me shkrimet dhe vizatimet e nxënësve të shkollës sonë.

Vizitë në Ambasadën Amerikane në Tiranë

Turgut Özal

Ashtu si çdo vit, Java e Anglishtes e shndërron shkollën në një glob të vogël, me larmi shtetesh 
nga të gjitha kontinentet, prandaj ftohen edhe shtetas të huaj që jetojnë në Shqipëri. Ftesës 
së drejtuar ambasadave të vendit tonë iu përgjigj edhe Meghan McGill, Zv. Shefja e Zyrës së 
Marrëdhënieve me Publikun në Ambasadën Amerikane, e cila erdhi dhe pa nga afër klasat dhe 
korridoret e shkollës të zbukuruara për këtë javë. Nxënësit e klasës së 4D zgjodhën të mësojnë për 
Amerikën dhe e pritën me shumë entuziazëm këtë vizitë. Ata bënë një prezantim mjaft dinjitoz 
dhe folën për historinë amerikane, gjuhën dhe kulturën e saj. Në fund të vizitës Meghan u shpreh 
se ishte befasuar nga njohuritë e nxënësve dhe nga përgatitja mjaft e mirë e tyre.

Zv. Shefja e Zyrës së Marrëdhënieve me Publikun në 
Ambasadën Amerikane, Meghan McGill,
viziton klasën e 4D në Javën e Anglishtes

Turgut Özal

Nxënësit e klasës së 5F zhvilluan një vizitë në Parlament, ku u pritën nga Kryetari i Kuvendit 
të Shqipërisë, Z. Gramoz Ruçi. Pasi u ulën nëpër vendet e ministrave, nxënësit  patën një 
bisedë interesante me kryeparlamentarin, i cili i priti me shumë mirësjellje pyetjet e tyre të 
pareshtura. Aktiviteti u mbyll me një koktej në kafeterinë e kuvendit.

Për të njohur sa më mirë organet ligjvënëse, nxënësit e klasës së 9C dhe të 9F, zhvilluan një 
vizitë në Kuvendin e Shqipërisë. Nxënësit u njohën me ambientet, në të cilat zhvillohen 
çdo javë seancat parlamentare, duke mësuar më shumë për mënyrën e zhvillimit të këtyre 
seancave. “Politikanët e ardhshëm” dëgjuan me vëmendje shpjegimet për historikun e 
godinës dhe arkitekturën e saj.

Nxënësit e klasës së 5F në Parlament 

 Nxënësit e klasave të 9-ta vizitojnë Kuvendin e Shqipërisë

Nxënësit e klasës së 7G vizituan institucionin 
e Presidencës. Fëmijët u mirëpritën me mjaft 
përkujdesje në ambientet e këtij institucioni 
si prej stafit të mrekullueshëm, gjithashtu 
dhe nga Presidenti, Z. Ilir Meta. U zhvillua një 
bashkëbisedim dhe nxënësit i drejtuan pyetje 
stafit dhe presidentit. Fëmijët u njohën me 
pjesën e brendshme dhe të jashtme të këtij 
institucioni si: skulpturat, sallat dhe kopshtin 
përreth. Më pas, fëmijët të shoqëruar nga 
mësues dhe drejtues të shkollës, u nisën drejt 
Pallatit të Brigadave, ku u njohën me kompleksin 
e Pallatit të Brigadave, me pjesë si: shëtitorja, 
odeoni, shatërvani , kopshti, lulishtet etj.

Nxënësit e klasës 3F vizituan ambientet e Gjykatës 
Administrative në Tiranë. Aty u pritën nga Arbena 
Ahmeti, gjyqtare në Gjykatën Administrative të 
Shkallës së Parë, e cila i shoqëroi fëmijët përgjatë 
gjithë kësaj vizite. Në vijim, fëmijët hynë në një sallë 
ku zhvillohen gjyqet dhe zunë vende të ndryshme 
duke luajtur rolin e të pandehurit, paditësit apo 
gjykatësit. Ata i drejtuan pyetje të ndryshme Znj. 
Ahmeti dhe morën prej saj plot njohuri të reja. Në 
përfundim, fëmijët folën për të rejat që mësuan 
dhe disa prej tyre shprehën dëshirën që në të 
ardhmen të bëhen gjyqtarë.

Klasa e 2F vizitoi Ministrinë e Turizmit dhe 
Mjedisit. Ministri i kësaj ministrie, Z. Blendi 
Klosi mikpriti nxënësit në zyrën e tij dhe së 
bashku patën një bisedë të ngrohtë e me 
mjaft vlerë. Tema kryesore ishte rëndësia 
e ruajtjes së mjedisit dhe e  mbrojtjes së 
florës e faunës shqiptare. Ndër të tjera, 
Z. Klosi u foli fëmijëve për axhendën 
e disa aktiviteteve që kanë si qëllim 
ndërgjegjësimin rreth resurseve natyrore 
që ka Shqipëria. Në fund të vizitës nxënësit 
morën dhurata me logon e ministrisë.

Klasa e 2F në zyrën e Ministrit Blendi Klosi 

Nxënësit e klasës së 7G vizitë në Presidencë 

dhe në Pallatin Presidencial 

Klasa 3F viziton Gjykatën Administrative

Turgut Özal

Nxënësit e klasës së 4C bënë një vizitë 
në Ministrinë e Shëndetësisë dhe 
Mbrojtjes Sociale. Fëmijët u mirëpritën 
nga Ministrja e Shëndetësisë, Znj. 
Ogerta Manastirliu, e cila u foli 
për punën në ministri, si edhe për 
rëndësinë që duhet t’i kushtojnë 
shëndetit të tyre. Fëmijët më pas u 
shoqëruan tek salla e mbledhjeve, 
ku  mësuan se si duhet të kujdesen 
për shëndetin e tyre, për mënyrën 
më të shëndetshme të të ngrënit, si 
edhe për aktivitetet fizike që duhet të 
bëjnë.

Nxënësit e klasës së 5G vizituan 
ambientet e Arkivës Qendrore të 
Shtetit. Një ndër ambientet e para që 
vizituan ishte Biblioteka e Arkivës, në 
të cilën ndodheshin mbi 8000 libra të 
shkruar në gjuhë të ndryshme. Ndër ta 
ishin edhe Fondi “Kodikët Shqiptarë”, 
të cilët janë libra të punuar me dorë 
e që përkojnë me  kohën e Periudhës 
Bizantine. Nxënësit vizituan gjithashtu 
edhe Fototekën e Arkivës, në të cilën 
mbaheshin dorëshkrime dhe firma të 
figurave të shquara historike. 

Nxënësit e klasës së 4F ishin pjesë e një vizite 
në ambientet e Ministrisë së Bujqësisë dhe 
Zhvillimit Rural. Ata u pritën nga Ministri i 
këtij institucioni, Z. Niko Peleshi dhe grupi 
i  tij i punës. Ministri u foli nxënësve rreth 
projekteve të tij  për hapjen e disa fermave 
që do të sigurojnë ushqime organike për 
fëmijët, si dhe për rëndësinë e ushqimit 
të shëndetshëm. Pas përfundimit të kësaj 
vizite nxënësit zhvilluan një tjetër vizitë një 
tjetër institucion shtetëror, në Kuvendin e 
Shqipërisë, ku edhe u pritën  nga deputetja, 
Znj. Albana Vokshi. Tema e bisedës që u 
zhvillua mes tyre ishte rëndësia e ligjeve 
për shtetin shqiptar, të cilën Znj. Vokshi e 
krahasoi me rëndësinë që kanë rregullat, 
për shkollën dhe arsimin. 

Klasa e 4C në Ministrinë e Shëndetësisë dhe Mbrojtjes Sociale

Klasa e 4F vizitë në dy 
institucione shtetërore

Nxënësit e klasës së 5G vizitë 
në Arkivën Qendrore të Shtetit

Turgut Özal

Nxënësit e klasës së 4A, 4F dhe 4G 
vizituan Muzeun e Shkencave të 
Natyrës. Kafshët e balsamosura, 
ku bënin pjesë zvarranikë, amfibë, 
insekte e peshq morën vëmendjen 
e tyre për shumëllojshmërinë që 
ofrojnë. Shoqëruesja e vizitorëve 
të muzeut u shpjegoi nxënësve se 
ç’lloj kafshësh ishin, si jetonin, si 
ushqeheshin e si përshtateshin në 
natyrë. Përshtypje të paharrueshme u 
lanë fëmijëve edhe llojet e shumta të 
fluturave, bleta mbretëreshë, peshku 
mbret dhe speciet në zhdukje, si 
p.sh. pelikani kaçurrel apo breshka e 
madhe  Kareta, që ishin  nga më të 
veçantat në Shqipëri.

Nxënësit e klasës së 4G vizituan Muzeun 
Historik Kombëtar. Nxënësit u njohën më 
nga afër me mënyrën e jetesës së popullit 
tonë ndër shekuj, veglat e punës, veshjet 
e ndryshme, traditat, ritet e zakonet. 
Ata patën mundësi të shihnin nga afër 
ndikimet e kulturave të popujve të tjerë në 
kulturën tonë, e pasqyruar kjo në skulptura, 
mozaikë apo arte murale. Gjithashtu u 
prezantuan me mënyrat e ndryshme të 
qeverisjes dhe organizimit të shtetit, që 
nga Periudha e Mesjetës e deri në shekullin 
e 20-të. Momentet më të bukura e më të 
veçanta nxënësit i kaluan në ambientin më 
të ri, “Arkeologu i vogël”, ku u zbavitën duke 
gjetur objektet arkeologjike të fshehura në 
tallash.

Një nga aktivitetet më të veçanta për 
nxënësit e klasës së 9G ishte vizita 
në Muzeun Historik të Forcave të 
Armatosura. Ai përmban më shumë 
se një mijë objekte muzeore, ku 
dallohen kobure të dekoruara me ar e 
argjend, një sërë vitrinash me pushkë 
të llojeve të ndryshme të Mesjetës 
e të Rilindjes, shpata të Kohës së 
Skënderbeut, tejqyra e Ali Pashë 
Tepelenës, avionë, helikopterë, artileri 
tokësore, kundërajrorë të kalibrave të 
ndryshëm, si dhe mjete transporti të 
llojeve të ndryshme.

Klasat e katërta vizitojnë Muzeun e Shkencave të Natyrës 

Klasa e 4G në Muzeun 
Historik Kombëtar

 Klasa e 9G në Muzeun Historik
 të Forcave të Armatosura

Me qëllimin për të parë nga afër punën e 
punonjësve të policisë në garantimin e një 
mjedisi të sigurtë për komunitetin, u organizua 
kjo vizitë në godinën e Policisë së Shtetit 
Tiranë. Mjaft kureshtje solli për nxënësit Salla 
Operative, në të cilën hidhen të dhënat e 
punës hetimore, njohja me sistemin Tims mbi 
qarkullimin rrugor dhe me ekranët e mëdhenj 
që transmetojnë pamje direkte nga zona të 
ndryshme të qytetit. Punonjësit e trajnuar 
u folën nxënësve rreth temave si trafikimi i 
fëmijëve apo rregullat e qarkullimit rrugor.

Klasa e 3E në Drejtorinë e Policisë Tiranë

Turgut Özal

Në kuadër të programit “Edukim përmes 
Kulturës”, i cili synon nxitjen e leximit për grup-
moshat shkollore 10-15 vjeç, në Bibliotekën 
Kombëtare, nxënës të klasës së 9-të  u takuan 
me specialistë të BKSH-së, ku u njohën më 
nga afër me “shtëpinë e librit”, si dhe me rolin 
e bibliotekës si orientuese dhe urë lidhëse 
e dijes me lexuesin. Nxënësit u prezantuan 
me mënyrën e funksionimit të Bibliotekës 
Kombëtare, procesit të regjistrimit, shfrytëzimit 
të materialeve, sallat e leximit, shërbimet online 
që ofron BKSH përmes faqes së saj zyrtare, si 
p.sh.: Katalogët online, Biblioteka digjitale, 
Katalogët e digjituar, e-Bibliografi etj. 

Klasa e 9G aktivitet në Bibliotekën Kombëtare

AKTIVITETE  TË KLUBIT SHPRESA

Nxënësit e klasës së 6G, në 
bashkëpunim me  Klubin Shpresa, 

morën iniciativën  për mbledhjen e 
të hollave dhe më pas përgatitjen e 50 

pakove me ushqime, që u dhuruan  për disa 
familje me persona me aftësi të kufizuara. Në 

realizimin e këtij misioni ata vizituan Shoqatën 
Kombëtare të Personave me Aftësi të Kufizuara 

“Shpresa për Jetën”, në Tiranë. Ky  aktivitet rizgjoi edhe një 
herë tek fëmijët ndjenjën e bamirësisë për ata që kanë nevojë 
dhe të mirënjohjes për shanset që jeta u ka ofruar.

Nxënësit e klasës së 6G në 
ndihmë të personave me 
aftësi të kufizuara

Jep Ndihmë, Jep Shpresë!
Aktiviteti i radhës i 
organizuar nga Klubi 
Shpresa u bë në 
bashkëpunim me Food 
Bank Albania. Nga kjo 
nismë janë mbledhur 
ndihma dhe ushqime 
bazë, të cilat iu shpërndanë 
familjeve në nevojë dhe 
mensave sociale. U mblodhën 
afërsisht 1.6 ton ushqime. Të 
gjitha ushqimet  shkuan  në Food 
Bank dhe shpërndarja e tyre bëhet po 
nga Food Bank.

Të gjithë së bashku në ndihmë të
 njerëzve në nevojë

Historia prekëse e një djaloshi tetëvjeçar, 
tronditi ndjeshëm zemrat tona në 
momentin që ai e ndau këtë histori me 
përfaqësuesit e Klubit Shpresa. Aleksi 
i vogël ka pësuar një aksident dhe 
tani ai nuk është në gjendje të lëvizë. 
Fatkeqësisht, para disa vitesh  i ati u nda 
nga jeta si pasojë e një aksidenti fatal. 
Tashmë, i vetmi njeri që kujdeset për 
të,  është mamaja e tij.  Duke mos pasur 
të ardhura të mjaftueshme, ajo iu drejtua 
Klubit Shpresa për ndihmë. Klubi Shpresa 
iu përgjigj me ndihmë të menjëhershme, duke i 
dhuruar Aleksit karrocën që i nevojitej.

Klubi Shpresa ndihmon Aleksin 
e vogël 

Nxënësit e klasës së 8F në 
bashkëpunim me anëtarë të 

Klubit Shpresa, vizituan dy 
familje në nevojë në Farkë dhe  
u bënë disa dhurata fëmijëve 
e familjarëve të tyre. Ishte një 
eksperiencë e veçantë për 

nxënësit e klasës së 8F, edhe 
pse nuk ishte as hera e parë dhe 

nuk do të jetë as e fundit. Edhe pse 
në vështirësi ekonomike të mëdha, 

familjarët i mirëpritën nxënësit me shumë dashuri. 
Vështrimet dhe falenderimet e tyre, ishin një dhuratë e 

paçmuar, që nxënësit tanë morën gjatë këtij takimi.

Klubi Shpresa përfaqësuar nga 
klasa e 8F u dhuron ndihma 

2 familjeve në nevojë në Farkë

VIZITA NË BIZNESE

Në kuadër të zhvillimit të kompetencës për 
jetën, sipërmarrjen dhe mjedisin, klasa e 
9D zhvilloi një vizitë në mjediset e Pastry 
& Bakery “Nela”. Aty nxënësit u njohën 
me punën plot pasion dhe përkushtim 
që bënin jo vetëm punonjësit, por edhe 
pronarët e kësaj kompanie, mësuan 
rreth prodhimeve të ndryshme të 
brumit dhe morën informacione mbi 
prodhimin e bukës dhe ëmbëlsirave. 

Një ditë ndryshe ishte për nxënësit e klasës së 
7E, vizita në ambientet e një prej fabrikave 
më të mëdha të përpunimit të qumështit 
në vend, në fabrikën “Erzeni”, në Berat. 
Nxënësit dëgjonin me mjaft kuriozitet 
shpjegimet e dhëna, duke filluar që nga 
ideja e ngritjes së fabrikës, manaxhimi i 
saj, shumëllojshmëria e produkteve etj. 
Ajo që habiti fëmijët ishte se si qumështi 
sterilizohej, fermentohej dhe kalonte në 
furrat e pjekjes, për të përftuar kosin e 
ëmbël dhe të shijshëm. Më pas nxënësit 
kaluan në oborrin e fabrikës, ku i priste një 
drekë e shijshme e servirur nga drejtuesit dhe 
pronarët e biznesit.

Klasa 9D vizitë në mjediset 
e Pastry & Bakery “Nela”

Nxënësit e klasës së 7E vizitojnë 
fabrikën e qumështit “Erzeni”

Gjatë një ore vizatimi, sa argëtuese, 
po aq dhe të dashur për fëmijët e 
klasës së 3A, mësuesja kujdestare 
dhe drejtues të shkollës shoqëruan 
nxënësit në  ambientet e brendshme 
të Mobileri “Muça”. Gjatë vizitës 
fëmijët u njohën më disa modele 
të ndryshme arredimi, duke dhënë 
dhe mendimet e tyre në lidhje 
me shijet, ngjyrat dhe modelet e 
mobilieve. 

Fëmijët e klasës së 3C bashkë me 
mësuesen e tyre kujdestare vizituan 
një nga fabrikat më të hershme 
shqiptare të prodhimit të bulmetit,  
fabrikën “Ermandi”. Fëmijët mësuan 
shumë gjëra të reja në lidhje me 
proceset e kryera për përgatitjen 
e gjizës, gjalpit, djathit dhe rikotës, 
staxhionimin e djathit, si dhe për 
prodhimin e nënprodukteve të 
tjera të qumështit, përpunimin dhe 
ambalazhimin e tyre.

Nxënësit e klasës së 3A në 
ambientet e Mobileri “Muça”

Në fabrikën e përpunimit 
të qumështit “Ermandi”

Fëmijët e klasave të katërta morën  pjesë  
në  një  udhëtim  treditor me destinacion 
Malin e Zi. Nisja u bë në mëngjes 
dhe qyteti i parë ku ata ndaluan 
ishte Shkodra. Pasi drekuan në 
një lokal buzë liqenit piktoresk 
të Bunës, vazhduan udhëtimin 
drejt Podgoricës. Të nesërmen 
u nisën drejt pistës së skive. Po 
binte dëborë dhe çdo gjë ishte 
mbuluar me të bardha. Secili 
fëmijë mori një slitë dhe kështu 
filluan  aventurat e njëpasnjëshme 
të asaj dite. Po atë ditë, në hotel, 
njëra nga klasat u shpall fituese në 
garën e  notit  mes klasave, edhe pse 
pa medalje. Pasditja vijoi me blerjet 
në një qendër tregtare dhe darka mes 
bisedave të hareshme, shoqërive të reja dhe 
fotografive. Ditën tjetër u organizuan shëtitje të 
tjera dhe pasdite u bë kthimi për në Tiranë.

Ndalesa e parë e klasave të pesta në 
udhëtimin drejt Malit të Zi u bë në 

Ujëvarën Niagara të Podgoricës. 
Një pamje mahnitëse u hap para 
syve të tyre, kur panë dhe ndien 
freskinë e ujit, që rridhte dhe 
krijonte një harmoni të bukur 
me natyrën. Më pas mbërritja në 
hotel, ku nxënësit u akomoduan 
dhe u çlodhën. Erdhi mëngjesi 

dhe u nisën drejt Kolashinës. 
Nxënësit u argëtuan me slita, 

lojëra me borë me njëri-tjetrin  dhe 
duke bërë fotografi. Të tjera surpriza 

i prisnin nxënësit, lojërat argëtuese në 
pishinën e hotelit, një vizitë në qendrën 

tregtare etj. Ditën tjetër, gjatë kthimit, bënë 
një ndalesë në qytetin bregdetar të Budvës. 

Klasat e katërta në Kolashinë

Një fundjavë ndryshe me njëri-tjetrin

SHËTITJE DHE VEPRIMTARI TË TJERA ZBAVITËSE

Shëtitja e radhës ishte ajo e nxënëseve 
të klasave të shtata në Malin e Zi. 
Ndalesat kryesore gjatë këtij udhëtimi 
ishin Kolashina dhe qyteti i Budvës, 
kurse akomodimi  u bë në kryeqytetin 
e Malit të Zi, Podgoricë. Shëtitja  
përfshinte Kolashinën, ku nxënëset 
u argëtuan përmes  slitave dhe 
skive dhe  ndalesën në Budva, 
ku vende të tilla si Porti i jahteve 
apo Qyteti i vjetër lanë përshtypje 
mjaft të mëdha te vizitoret e 
shkollës sonë. Në dalje të qyetit, 
panorama që të ofronte “Shën 
Stefani” ishte finalizimi i këtij 
udhëtimi mbresëlënës. 

Ekskursioni i radhës në shkollën tonë 
ishte shëtitja e zhvilluar në Bosnje me 

nxënësit e klasave të shtata. Qëllimi 
i kësaj shëtitjeje nuk ishte vetëm 
ushtrimi i aktivitetit sportiv duke 
bërë ski, por edhe të njiheshin 
me vlerat historike-kulturore 
dhe ato natyrore të këtij vendi. 
Të tilla ishin vizitat e nxënësve 
në Qytetin e Ri  dhe Qytetin e 
Vjetër të Sarajevës. Gjithashtu 

dhe shëtitja në Parkun Kombëtar 
të Sarajevës, u la fëmijëve mbresa 

të veçanta.

Shëtitja e nxënëseve të klasave të shtata në 
Mal të Zi

Klasat e shtata, shëtitje në Bosnje

Nxënësit e klasave të treta zhvilluan një shëtitje në Maqedoni. 
Ndalesa e parë për fëmijët ishte qyteti i Strugës, 
ku nxënësit shëtitën përgjatë rrjedhës së 
Drinit. Pas këtij pushimi të këndshëm dhe 
çlodhës, udhëtimi vijoi drejt Tetovës. 
Me akomodimin në hotelin e këtij 
qyteti, në orët e mbrëmjes fëmijët 
u zbavitën në pishinën dimërore.
Të nesërmen fëmijët u nisën drejt 
pistës së dëborës “Kodra e Diellit”, 
ku entuziazmi mes fëmijëve u 
shpreh me të gjithë larminë e 
ngjyrave të buzëqeshjeve të 
tyre përmes lojërave me ski dhe 
slita. Shëtitja e nxënësve vijoi 
drejt Shkupit, ku pas një ndalese 
në njërën prej qendrave tregtare 
dhe pas akomodimit në hotelin e 
këtij qyteti, fëmijët u çlodhën sërish 
në pishinën e ngrohtë. Dita e fundit 
e udhëtimit, ia la vendin edukimit me 
vlerat kulturore dhe historike. E tillë ishte 
vizita në “Muzeun për Nënë Terezën”, ngritur 
në themelet e shtëpisë ku ka lindur Nënë Tereza.

Ekskursioni i radhës për nxënësit e 
klasës së 8C, ishte ai në Prizren. Ky 

qytet, i cili shtrihet në jug të Kosovës, 
është i dyti për nga madhësia dhe 
popullsia pas Prishtinës. Një nga 
vendet më të bukura në qytet 
është dhe Xhamia e Madhe e këtij 
qyteti, e cila përbën njërin prej 
monumenteve më karakteristike 
të tij për shkak të dekorimeve dhe 

stilit të veçantë të arkitekturës. Por 
më mbresëlënëse në këtë shëtitjeje 

dyditore ishte dëbora, me të cilën 
fëmijët luajtën, duke kurorëzuar 

kështu mjaft këndshëm këtë udhëtim.

Nxënësit e klasës së 8C në Prizren

Klasat e treta organizojnë shëtitje në Maqedoni 

Ekskursionet dimërore u përmbyllën me 
shëtitjen e vajzave të klasave të nënta, 
së bashku me disa mësues të stafit 
mësimor, në Mal të Zi. Ky udhëtim 
kishte për qëllim shëtitjen nëpër 
vende të ndryshme turistike, 
argëtimin dhe çlodhjen e 
nxënëseve. Pas drekës së shijuar 
në qytetin e Shkodrës, ku vajzat 
ndaluan për të bërë disa foto buzë 
lumit Buna, ndalesa tjetër ishte në 
ujëvarën Niagara në Podgoricë. 
Disa nga vendet që u vizituan 
gjatë udhëtimit ishin: Ujëvara e 
Niagarës (Podgoricë), Kolashina, ku 
shijuan aktivitete sportive dimërore 
dhe Budva.

Në një ditë të bukur pranverore klasat e 
4A dhe e 4B zhvilluan një ekskursion 

në  kalanë panorameske të Prezës. 
Kjo kala e vjetër është e ndëtuar 
mbi një shkëmb dhe daton që në 
fillimin e  shekullit XV. Nxënësit 
u mahnitën me madhështinë 
dhe hijeshinë e saj dhe ashtu 
të gëzuar luajtën në mes të 
gjelbërimit e ajrit të pastër. 
Më pas u vizituan shtëpitë 

karakteristike  të Prezës, të cilat 
ishin ndërtuar me gurë dhe që kur 

i shikoje me vëmendje të kthenin 
pas në kohë.

Shëtitja e vajzave të klasave të nënta në Kolashin

Ekskursion në kalanë e Prezës

Këtë vit shkollor u zhvillua një udhëtim katërditor me nxënës të klasave të 6-ta e të 7-ta, në Shtetet e 
Bashkuara të Amerikës. Nxënësit qëndruan në qyetin e Nju Jorkut, ku u akomoduan në hotelin “Doubletree” 
nga Hilton Financial District. OKB ishte pjesë e vizitës së nxënësve, gjithashtu dhe Statuja e Lirisë e më 
pas  sheshi “Times Square”, ku çdo vit  një turmë gati prej një milion njerëzish festojnë Vitin e Ri. Një 
ndër vendet më të bukura të kësaj shëtitjeje ishte “Central Park”, parku urban më i vizituar në Shtetet e 
Bashkuara të Amerikës. Empire State Building, ndërtesa më e lartë në Nju Jork, ishte një tjetër surprizë 
e këtij udhëtimi për madhështinë që të ofronte. Një ndërtesë kjo 381 metra e lartë dhe me 102 kate. 
Muzeu Metropolitan i Artit, një tjetër destinacion i mrekullueshëm përgjatë udhëtimit në Nju Jork, një nga 
muzetë më të mëdha dhe më të bukura të artit në botë, apo Muzeu “Madame Tussauds” në Nju Jork, ku ka 
mbi 200 figura prej dylli të emrave të famshëm botërorë. Gjithashtu pjesë e këtij udhëtimi ishte dhe njohja 
me rrugën e njohur “Fifth Avenue”, që konsiderohet si një nga rrugët më të shtrenjta dhe elegante në 
botë. Gjatë qëndrimit  në Nju Jork një vizitë mbresëlënëse ishte dhe ajo në Muzeun Amerikan të Historisë 
Natyrore,i cili gjithashtu është një nga muzetë më të mirë në Nju Jork.  Përgjatë këtij udhëtimi fëmijët 
shijuan ushqime në restorante si: “Grimaldi’s Pizza”, ”Shake Shack”, “Burger King” etj.

Udhëtim në Shtetet e Bashkuara të Amerikës

Destinacioni i vizituar më së fundmi nga klasat e katërta dhe të pesta të shkollë sonë, ishte Gjermania. 
Fëmijët vizituan qytete të ndryshme të Gjermanisë, si Frankfurtin, Offenburgun, Fussen, por pa harruar 
edhe vizitën e shkurtër në qytetit e Zurich-ut, në Zvicër. Nxënësit u akomoduan në hotelin “Mercur”. 
Nxënësit patën mundësi të vizitonin bastionin Bavarez, Kolben Chair Lift dhe Alpine Coaster, ku ata krijuan 
kujtime të mrekullueshme nën shoqërinë e ajrit të pastër. Më pas, vizita vazhdoi në Neuschëanstein Castle, 
ku u njohën edhe me historikun e kësaj kështjelle të lashtë e të rëndësishme. Nuk mund të harrojmë një 
tjetër destinacion emocionues për fëmijët, siç ishte Europa - Park dhe veçanërisht treni i argëtimit “Silver 
Star”. Edhe një lartësi drithëruese prej 73 metrash nuk i frikësoi nxënësit tanë, edhe pse vetëm të klasave 
të katërta dhe të pesta.

Udhëtim në Gjermani

Klasa e 2D vizitoi ambientet e Universitetit “Epoka”. Të shoqëruar 
nga stafi i universitetit, nxënësit u ndalën fillimisht në 

bibliotekë, për të parë e shfletuar librat e arkitekturës apo 
shkencave të ndryshme. Salla e punimeve arkitekturore, 

jo vetëm u pëlqye shumë, por edhe ishte ideale për 
praktikimin e  aftësive rreth formave 3D, të përvetësuara 
në lëndën e matematikës. 

Gjatë vizitës në Bunk’Art me nxënësit e klasës së 7D u zhvilluan 
biseda rreth historisë së krijimit të tij. Ajo çfarë të binte në sy 
e të bënte përshtypje ishte se si këta nxënës i shikonin plot 
kuriozitet ato dhoma, ku historia shpaloset që me krijimin e 
xhandarmërisë së parë e deri te dhomat e përgjimit. Habia e 
tyre shfaqej sa herë që shihnin televizorët, radiot, telefonat, 
shtypshkronjat, veshjet, armët e para etj, gjithmonë duke i 

krahasuar me zhvillimet e sotme të kulturës, të teknologjisë 
e shkencës.

Me zhurmën e ëmbël të dallgëve deti u fali emocione të forta 
nxënësve të klasave të dyta, që nën shoqërinë e mësuesve 
kujdestarë shëtitën, luajtën e bënë fotografi buzë detit 
magjepsës të Adriatikut. Nxënësit vizituan dhe Muzeun 
Arkeologjik, një dritare  për të kuptuar më mirë të shkuarën 

me sytë e së sotmes. Në fund të ekskursionit fëmijët morën 
kënaqësinë e të shijuarit të një akulloreje, simboli i stinës 

që ata e presin me padurim...

Vizitë në Bunk’Art me nxënësit e klasës së 7D

Ekskursioni i klasave të dyta në Durrës

Nxënësit e klasës së 2D  në ambientet e Universitetit “Epoka”

Ndërsa në ditët e ftohta të dimrit, Tirana hodhi pelerinën e bardhë 
mbi supe, nxënësit e klasës së 8B e sfiduan të ftohtin për 

një shëtitje në malin e Dajtit. Të shoqëruar nga mësues, 
të lumtur dhe plot gjallëri nxënësit mbushën 

kabinat e teleferikut për të shkuar në fushën që 
funksionon si kamping në stinën e verës. Të 

gjithë vraponin, qeshnin, bënin topa bore 
e gjuanin njëri - tjetrin, duke u argëtuar 
pafund. Luajtën në parkun e lojërave, 
shkruan mbi dëborë, ndërtuan një njeri 
prej bore dhe me keqardhje u larguan 
për t’u ngrohur dhe për të shijuar pije të 
ngrohta në një prej lokaleve mbi kurorën 
e Dajtit.

Entuziastë dhe kuriozë nxënësit e klasave 
të gjashta mbushën oborrin e shkollës gjatë 
orëve të para të mëngjesit për t’u nisur drejt 
Bosnjës. Nën ritmet e muzikës e bisedave 
me humor arrijnë në Bosnjë. Pamja e ditës 
dimërore që zbardhonte dukej sikur i rrëmbente 
dhe ua çonte fluturim shpirtin fëmijëve, duke e 
shuar lodhjen në fytyrat e tyre. Pjesa më e madhe 
e Bosnjës së sotme shumë herët  ishte e banuar nga 
Ilirët. Ky fakt i bëri edhe më shumë kuriozë nxënësit, për 
të ditur akoma  më tepër për këtë vend. Ata vizitojnë më pas  
dhe kryeqytetin e Bosnjës, Sarajevën dhe gjithashtu Qytetin e 
Ri e më pas Qytetin e Vjetër, i cili u la mjaft mbresa. Kthimi i tyre 
finalizoi pas garave me slitë dhe ski në dëborë.

Klasa e 8B shëtitje në malin e Dajtit 

Klasat e gjashta në Bosnje

Paraleli i klasave të treta zhvilloi një aktivitet 
jashtëshkollor te kinema “Cineplex”, në TEG. 
Nxënësit të shoqëruar nga mësuesit ndoqën 
filmin për fëmijë “Peter Rabbit”. Filmi ishte një 
komedi e animuar dhe me plot situata të këndshme 
humori e aventurash. 

Në fillim të muajit mars, fëmijët e klasave të para të shkollës 
sonë janë argëtuar me shfaqjen “Safari i vogël “ e vënë në 

skenë në Teatrin Eksperimental të kryeqytetit. Në këtë 
shfaqje vajza e vogël, Livia, zbulon një hartë në të cilën 

janë të shënuara kafshët në rrezik zhdukjeje. Me 
dëshirën për t’i shpëtuar, ajo nis udhëtimin në 

vende të ndryshme anembanë botës, duke e 
përfunduar nëpër Alpet e larta të Shqipërisë. 

Bashkë me disa fëmijë të tjerë, Livia i kalon 
gjithë vështirësitë, duke i bindur njerëzit t’i 
japin fund shfrytëzimit të kafshëve.

Klasat e para në Teatrin Kombëtar Eksperimental

Klasat e treta në kinema

Shfaqja “Piratët” zbuloi para fëmijëve të klasave të dyta një  
larmishmëri personazhesh njerëz e kukulla. Subjekti i saj 

prezantoi historinë e një mbreti të moshuar, i cili pjesën 
më të madhe të pasurisë ka dëshirë t’ua shpërndajë 

të varfërve. Ky lajm i mirë bie edhe në vesh të 
disa piratëve grabitës, që arrijnë ta vjedhin 

thesarin. Sajë guximit e mençurisë së tij dhe 
besnikërisë së njërës prej shërbëtoreve të 
pallatit mbreti arrin të rimarrë thesarin 
e të shpëtojë mbretërinë nga ligësia e 
piratëve. Kjo shfaqje edukoi më së miri 
tek fëmijët ndjenjën fisnike të bujarisë, 
të zemërdëlirësisë, si një vlerë që sa po 
vjen e po zbehet dhe të distancimit nga 
e keqja.

Nxënësit e klasës së 2F vizituan ambientet e 
Televizionit Kombëtar Klan. Ndiheshin shumë 
të emocionuar ndërsa kalonin nga njëra studio 
televizive te tjetra, atje ku realizohen programet 
“E Diela Shqiptare”, “Opinion”, “Rudina”, “Stop” e 
“Xing me Ermalin”. Por  më e veçanta  sipas tyre ishte 
studioja e show-ut për fëmijë “Në Kurthin e Piter Pan”. 
Fëmijët u ulën në vendet ku zakonisht rrinë pjesëmarrësit 
e vegjël të këtij emisioni dhe improvizuan  pyetje drejtuar ‘të 
ftuarit të radhës’, aktorit  të humorit, Gentian Zenelaj.

Klasa e  2F në Tv Klan

Klasat e dyta në Teatrin Kombëtar Eksperimental

Festat e 7 dhe 8 Marsit jehuan mes një atmosfere festive dhe në shkollën tonë. Buzëqeshjet, emocionet, 
urimet dhe buqetat me lule i dhanë ngjyrat e vërteta këtyre festave. 7 dhe 8 Marsi qëndrojnë pranë e të 
lidhura ngushtësisht me njëra- tjetrën, sikundër janë aq pranë në jetë Nëna dhe Mësuesi, në shërbim të 
një qëllimi, rritjes dhe edukimit të brezit të ri drejt së ardhmes.

Mes buqetave të luleve

Pranvera vjen me festa ndër duar, si përkëdhelje mes aromash të ëmbla. Lulet, rrezet e diellit, tingujt, 
meloditë e poezitë më të bukura i kushtohen figurave më të shtrenjta e më të rëndësishme në jetën e 
secilit prej nesh. Edhe këtë vit, në shkollën tonë u organizuan koncertet me rastin e Festës së Nënës, me 
fëmijët e kopshtit, ciklin fillor dhe klasat 4-5-6, ku u shpalosën fjalët më të ëmbla, ndjenjat më fisnike dhe 
emocionet më drithëruese për çdo të ftuar. 

Koncertet për Festën e Nënës 

Festa e Abetares, kjo traditë e bukur që zhvillohet kudo në Shqipëri, edhe në shkollën tonë u zhvillua 
mes emocioneve të shumta të vogëlushëve, por po aq dhe të prindërve të tyre. Përfundimi i librit të 
parë, siç është abetarja, për çdo fëmijë mbart një emocion dhe kujtim të veçantë dhe lë gjurmë të 
pashlyeshme në memorie. Këngët e bukura për shkronjat dhe festën, vargjet e recituara me zërat e 
ëmbël që dridheshin herë-herë, kërcimet ritmike dhe veshjet e bardha të fëmijëve e mbushën skenën 
dhe sallën me një atmosferë të gëzueshme dhe mjaft pranverore.

Klasat e para në Festën e Abetares

Java e anglishtes e hapi siparin me klasat e 1-ra  dhe të 2-ta, për të vijuar më pas me klasat 
më të larta, me organizimin e konkurseve të këngës, leximit dhe recitimit në gjuhën 
angleze. Motoja për këtë vit ishte: “Ta shohim botën me ngjyrat e anglishtes”.  Jo pa qëllim 
u quajt kështu, pasi  në çdo klasë mbizotëronin ngjyrat e larmishme të projekteve të 
nxënësve. Aktiviteti  quhej Culture Corner (Këndi Kulturor) dhe secila klasë përfaqësoi një 
copëz  të një shteti, pak aromë kulture, traditash, veshjesh etj.  Nxënësit kanë punuar në 
grupe ose individualisht për projektet e tyre. Sigurisht një ndihmë e madhe kanë qenë 
edhe prindërit, që kanë bërë të mundur veshje, ushqime  apo punë dekorative për fëmijët 
e tyre.

Mirë se vjen  Java e Anglishtes!

AKTIVITETE TË NDRYSHME DHE KONKURSET

Në kuadër të Javës së Anglishtes, klasat e dyta dhe të treta morën certifikata për aktivitetet 
e zhvilluara, aktivitete të cilat përfshinin dekorimin e klasave, korridoreve, konkursin 
e këngës etj. Klasat e dyta fituan Konkursin e Këngës dhe Culture Corner, ndërsa klasat 
e treta fituan Culture Corner. Të gjitha aktivitetet e javës së anglishtes u përmbyllën me 
shpërndarjen e certifikatave për të gjithë nxënësit pjesëmarrës.

Ndarja e certifikatave për Javën e Anglishtes

ASEF (Albanian Science and Engineering Fair), i cili zhvillohet prej 13 
vitesh në shkollën tonë, ka pasur edhe 

këtë vit një larmishmëri projektesh e 
idesh. Ky konkurs, në të cilin kishte 

pjesëmarrës nga të gjitha shkollat 
si: “Turgut Ozal” Tiranë, “Turgut 

Ozal” Durrës, “Hasan Riza Pasha” 
Shkodër si dhe MIST u zhvillua 
në dy faza. Konkurruan: 
Natural Sciences 63 projekte, 
Social sciences 19 projekte, 
Short Movie 13 projekte, 
Industrial Design 26 projekte, 
Programming 13 projekte, 

Web Design 9 projekte dhe 
Robotics 8 projekte. Pasi u 

vlerësua secili prej projekteve, 
prezantimi i të cilëve bëhet në 

gjuhën angleze, në fund të ditës u 
shpallën edhe fituesit.

U   zhvillua   Konkursi  i  Lojërave  të 
Inteligjencës midis kolegjeve “Turgut 
Ozal”, ku nxënës të moshave të 
ndryshme shpalosën krijimet e 
tyre. Përmes këtyre lojërave 
nxënësit formuan koncepte, 
kuptuan, aplikuan logjikën dhe 
arsyen, planifikuan, zgjidhën 
probleme, morën vendime 
dhe përdorën gjuhën për t’i 
shpjeguar arritjet e veta.  U  
vlerësuan  të gjitha përpjekjet 
dhe punët e nxënësve, duke 
i nxitur dhe stimuluar me 
çmime e certifikata. Ky  konkurs  
u  mbyll me  falenderime të  
nxënësve  fitues  duke theksuar:  
“Nuk është  e vërtetë që jemi më të 
mençur,  por thjesht i qëndrojmë më 
gjatë problemeve e pikëpyetjeve mbi kokë.”

Asef Junior 2018

Konkursi i Lojërave të Inteligjencës mes kolegjeve  

Qëllimi i këtij programi ishte që 
nxënësit e  klasave të 3-ta të 

njihnin sa më shumë për 
kulturën historinë, traditat, 
dhe gjuhët e vendeve të 
botës. Nxënësit duhet të 
shpreheshin në anglisht. Të 
gjitha klasat u përfaqësuan 
denjësisht dhe për të treguar 
që të gjithë janë fitues, çdo 
klase iu dha një çmim.

Në përmbyllje të javës së anglishtes 
nxënësit e klasave të 9-ta organizuan 
një Panair Kulturor. Qëllimi i 
këtij panairi ishte që nxënësit 
nëpërmjet projekteve të 
silllnin dhe të prezantonin 
aspekte të ndryshme të 
kulturës, gastronomisë, 
historisë dhe artit të 
vendeve anglishtfolëse. 
Ushqimi tradicional, figura 
që me modelin e tyre 
kanë inspiruar brezat dhe 
informacione të ndryshme 
mbi kulturën e këtyre shteteve 
u prezantuan në këtë panair. 

English Week America

Panairi Kulturor i klasave të 9-ta



Minimatura     2018



Minimatura     2018

“The Intellectual’s Challenge”, një ftesë e hapur për nxënës nga mbarë bota në Universitetin 
e Cambridge-it për të testuar njohuritë, ka hapur dyert edhe për nëntë nxënës të klasave 
të teta të shkollës “Turgut Özal”. Rezultatet e arritura në “The Intellectual’s Challenge” i 
renditën nxënësit tanë në vendet fituese me: 4 medalje ari, 3 medalje argjendi, 14 medalje 
bronzi, 2 trofe, 1 çmim special, 2 nxënës të zgjedhur mes 16 argumentuesve më të mirë. 
Flamuri Kuq e Zi sërish u krenua në duart e këtyre nxënësve, të cilët na përfaqësuan 
denjësisht në këtë konkurs.

Rruga drejt suksesit

Në Olimpiadën Infomatrix 2018, e cila u zhvillua në datat 10-13 maj, nga shkolla jonë u 
fituan 1 medalje argjendi dhe 6 medalje bronzi. Në këtë olimpiadë, shkolla u përfaqësua 
me 11 nxënës të ndarë në 6 grupe dhe që konkurruan në disa kategori: Nga klasat e 
katërta kokurroi një grup me 2 nxënës në kategorinë Sumo, nga klasat e pesta një grup 
me 2 nxënës në kategorinë Lego Line Follower, nga klasat e gjashta, tre grupe me gjithsej 
gjashtë nxënës, që konkurruan në kategoritë Lego Line Follower dhe Sumo, ndërsa nga 
klasat e teta, një nxënës, i cili konkurroi në kategorinë e Programimit. Të gjitha kategoritë e 
robotikës zhvillohen me robotë lego, të cilët ndërtohen nga vetë nxënësit. 
Infomatrix-i është një konkurs ndërkombëtar, i cili organizohet me mbështetjen e Ministrisë 
së Arsimit Kombëtar të Rumanisë. Ky konkurs synon të nxitë të rinjtë drejt përdorimit 
të imagjinatës, për të sjellë në teknologji risi që do ta bëjnë botën më të mirë. Konkursi 
promovon gjithashtu dialogun dhe bashkëpunimin ndërkulturor.

Olimpiada Shkencore Infomatrix në Rumani

Në datën 28 shkurt, 12 nxënës nga klasat e nënta morën pjesë në testin Woterloo. Ky është 
një test i standardizuar që organizohet nga Instituti për Edukim në Matematikë me qendër 
në Woterloo University në Kanada. Në këtë provim çdo vit marrin pjesë me mijëra nxënës 
nga shtete të ndryshme. Këtë vit nga shkolla jonë kishte 11 pjesëmarrës, nga të cilët 6 prej 
tyre arritën të hynin në kategorinë e 25% të nxënësve me rezultatet më të larta në këtë 
test, duke u vlerësuar kështu me medalje dhe certifikata. U urojmë nxënësve tanë shumë 
suksese në të tjera konkurse kombëtare e ndërkombëtare!

Konkursi  Woterloo

Olimpiada Shkencore e organizuar nga Universiteti Epoka, tashmë me emrin Cogito, u 
zhvillua në datën 19 maj 2018, në ambientet e kompleksit “Turgut Ozal”. Në këtë olimpiadë 
morën pjesë nxënës nga klasa e 6-të deri në klasën e 11-të. Fushat në të cilat u konkurrua 
ishin: Matematikë, Fizikë, Kimi, Biologji, Kompjuter dhe Anglisht. Shkolla jonë u përfaqësua 
nga 86 nxënës, të cilët konkurruan sipas fushave përkatëse dhe u paraqitën mjaft mirë 
duke fituar këto çmime: në Matematikë 2 medalje ari, 5 argjendi dhe 7 bronzi, në Fizikë 4 
medalje ari, 7 argjendi dhe 9 bronzi, në Kimi 3 medalje argjendi dhe 4 bronzi, në Biologji 5 
medalje ari, 8 argjendi dhe 10 bronzi, në Kompjuter 2 medalje ari, 1 argjendi dhe 1 bronzi, 
në Anglisht 1 medalje argjendi dhe 4 bronzi.

Olimpiada e Epokës COGITO

MËSOJME PËRMES PRAKTIKËS

Aktiviteti fizik dhe sportet janë një 
pjesë e rëndësishme e një fëmijërie 
të shëndetshme. Nxënës të klasave të 
nënta, që ushtrojnë sporte të ndryshme, 
patën mundësinë të merrnin pjesë në 
një bashkëbisedim me profesorin e 
Universitetit të Sporteve të Tiranës, Prof 
Asc. Robert Citozi. Ky bashkëbisedim u 
zhvillua në ambientet e bibliotekës së 
shkollës dhe pati si tematikë: “Rëndësia 
e aktivitetit fizik tek adoleshentët”.

Vënia në skenë e pjesës letrare “Gjashtë 
vëllezërit peshkatarë”, angazhoi  nxënësit 
e klasave të dyta në një aktivitet shumë 
të dashur për ta, dramatizimin. Ndarja 
e roleve, memorizimi i dialogjeve 
dhe më pas dalja në skenë u ngjallën 
emocione të bukura dhe i argëtuan 
fëmijët. Loja aktoriale e të vegjëlve 
ishte e arrirë dhe i befasoi shikuesit 
e saj. Edhe mesazhi i njohur popullor 
që kjo shfaqje përcolli: “Nuk sheh 
syri, po sheh mendja”, ishte po ashtu 
shumë domethënës dhe kuptimplotë.

Bashkëbisedim me Prof. Asc. Robert Citozi 

Klasat e dyta vënë në skenë pjesën 
“Gjashtë vëllezërit peshkatarë”

Një nga projektet më të bukura e 
origjinale që shkolla jonë ka planifikuar 
gjatë këtij viti shkollor, është botimi 
i një libri, i cili reflekton  jo vetëm 
fantazinë, por edhe kreativitetin 
e nxënësve dhe titullohet “Tirana 
në fantazinë e fëmijëve”.  Vizatimet 
shpalosin mes ngjyrash, dëshirën se 
si ata e duan qytetin e tyre përmes 
imagjinatës  fëminore, e cila me një 
të lëvizur të lapsit bën mrekullira. 

Për t’u praktikuar e për të përvetësuar sa 
më mirë temën e mësimit të matematikës 
mbi njohjen e monedhave dhe shumat e 
tyre, klasa e 1E dhe e 1C zhvilluan një orë 
të veçantë mësimore. Fëmijët e këtyre 
klasave nëpërmjet shitjes dhe blerjes të 
sendeve apo ëmbëlsirave të ndryshme 
të sjella prej tyre, bënë të mundur që të 
njiheshin më mirë me llojet e ndryshme 
të monedhave. Në duart e tyre, përmes 
çiltërsisë dhe dëshirës për dije, monedhat 
merrnin një vlerë tejet të çmuar.

“Tirana në fantazinë e fëmijëve” 

Nxënësit e klasave të para 
praktikojnë njohuritë 
matematikore përmes shitblerjes

Një aktivitet i rëndësishëm dhe 
mjaft interesant ishte biseda që 
nxënësit e shkollës sonë zhvilluan me 
përfaqësues të shtetit të New Mexico, 
takim i organizuar nga Drejtoria e 
Përgjithshme e Kolegjeve. Qëllimi i 
bisedës ishte hedhja e ideve të reja 
për zhvillimin e arsimit në Shqipëri. 
Takimi u bë me pesë nëpunës të shtetit 
amerikan, të cilët ndanë përvojat dhe 
eksperiencën e tyre në fushën e arsimit. 
Takimi ishte shumë interesant dhe u 
zhvillua mes një fryme shumë miqësore.

Njëri nga projektet  në lëndën e aftësimit 
teknologjik, që synonte përdorimin e 
sendeve të riciklueshme, ka mundësuar 
përgatitjen e disa objekteve prej druri. 
Fëmijët janë ndarë në grupe prej 6 vetash 
dhe duke përdorur mjete të thjeshta 
si listelat e drurit dhe pistoletat me 
silikon, dhe me ndihmën e mësueses së 
lëndës, kanë realizuar forma gjeometrike, 
shtëpi e kuti të vogla, korniza, 
karrigëza, mbajtëse librash, bredha etj. 

Takim me përfaqësues të shtetit të New Mexico 

 Art & Craft me klasat e gjashta



42

Turgut Özal

R E V I S TA  E  S H K O L L Ë S  |  M a j  2 0 1 8

Për t’i bërë sa më të prekshme njohuritë 
mësimore, në shkollën tonë zhvillohen 
orë të ndryshme laboratorike në 
lëndët shkencore, kryesisht fizikë, 
kimi e biologji, për klasat e 8-ta dhe 
të 9-ta. Këto orë kanë si metodologji 
kryesore zhvillimin e eksperimenteve 
të ndryshme. Të trajtuara gjatë orëve 
mësimore ato  mund të rritin rezultatet 
e të nxënit dhe të përvetësimit, si 
dhe të ndihmojnë nxënësit të bëhen 
më të angazhuar e më të interesuar 
në materialin që po mësojnë.

Kolegji “Turgut Özal” në bashkëpunim 
me bibliotekën online ‘myOn’ ka pajisur 
nxënësit me një adresë, përmes së 
cilës ata mund të lexojnë libra online. 
Biblioteka përmban mbi 5050 tituj dhe 
libra të llojeve të ndryshëm. Secili nxënës 
ka adresën dhe fjalëkalimin e tij, prej të 
cilit mund të ketë akses në këtë botë me 
libra plot aventura, magji dhe argëtim. 
Për çdo jave sistemi gjeneron një raport 
përsa i përket faqeve të lexuara, kohës 
së shpenzuar në blibliotekë dhe nëse 
niveli i lexueshmërisë është rritur apo jo.

Orët laboratorike në lëndët shkencore

Biblioteka online ‘myOn’

Nxënësit e klasave të katërta mësuan programimin e mikrobitit, një pajisje e vogël, por 
me kapacitetin për të kryer funksione të pafundme në varësi të kodit që i instalohet.
Kodimi   i  mikrobiteve   është rezultati   i   një  bashkëpunimi   midis  drejtorisë  së   shkollës    dhe  British 
Council, nëpërmjet  një  trajnimi që quhet Shkolla e shekullit të 21-të. Ky trajnim synon pasurimin 
e kurrikulës së shkollave në mbarë botën me projekte që nxitin aftësimin digjital te nxënësit.
Në përfundim të programit ishte planifikuar zbatimi i një projekti ndërlëndor. Projekti i nxënësve 
të klasave të katërta quhet “A jemi obezë?” dhe synoi që nxënësit të programonin mikrobitet 
për të matur hapat që bëjnë gjatë shkollës. Më pas u mor informacion se sa kalori marrim nga 
ushqimi në mensë dhe më ndihmën e mësuesve të biologjisë u bënë përllogaritjet e kalorive 
që mblidhen në trupin e nxënësve. Përfundimi ishte se duhet që nxënësit të jenë më aktivë.

Mësimi i programimit nëpërmjet mikrobitit

Nxënësit e klasës 3F zhvilluan orë 
mësimore pilot në Ipad duke përfshirë 
programet më të fundit të tipit
NearPod. Gjatë këtyre orëve nxënësit 
punojnë direkt mbi Ipad, pa pasur 
nevojën për libra apo fletore.
Çdo faqe e librit, detyrë, pyetësor 
apo ushtrim me shkrim zhvillohet 
direkt në Ipad. Nxënësit ecin
paralelisht me faqen kryesore ku 
punon mësuesi dhe u përgjigjen 
pyetjeve me shkrim individualisht në
Ipad-in e tyre. Në sajë të programit 
NearPod mësuesi mund të shohë 
në kohë reale përgjigjet e nxënësve
dhe madje mund të bëjë të 
dukshme për të gjithë klasën 
përgjigjen e saktë të një nxënësi. 

Te klasat e 7-ta, në shkollën tonë 
janë zhvilluar disa tema mësimore në 
lëndën e biologjisë, në “Ipad room”, me 
programin Nearpod. Kur integrohet 
teknologjia në klasë, nxënësit jo 
vetëm që janë më të përfshirë në 
mësim, por teknologjia na siguron 
që asnjë nxënës të mos mbetet pas.

Mësim me NearPod në Ipad Room

Nearpod në Lëndën e Biologjisë

Është e njohur dhe motivuese fjala e urtë 
“Kush mbjell një pemë, mbjell një jetë”, 
ndaj nxënësit e klasës 3F iu përgjigjën 
pozitivisht dhe me padurim ftesës së 
bërë nga prindërit e nxënësit Frenklin 
Zekaj në kompaninë “FZ Construction”, 
për të mbjellë pemë te kompleksi i ri 
i banimit pranë Liqenit të Thatë. Në 
ambientet e këtij kompleksi fëmijët 
u gjendën shumë pranë me natyrën.

Nxënësit e shkollës sonë iu bashkuan 
nismës së Bashkisë së Tiranës për 
mbjelljen e pemëve, duke mbjellë një 
pemë gështenje në hyrje të Parkut të 
Madh të Liqenit Artificial. Gjatë këtij viti 
shkollor, çështja e mjedisit ka qenë në 
qendër të veprimtarive të ndryshme 
të kryera jashtë shkolle dhe brenda saj. 
Këto aktivitete përfshijnë si mbjelljen 
e bimëve dhe  luleve në shkollën tonë, 
ashtu dhe atë të pemëve në kryeqytet.

Fëmijët e klasës së 3F mbjellin pemë 
te FZ Construction

Nxënësit e klasës së 7G mbjellin
pemë në Parkun e Madh të 
Liqenit Artificial

“Kush mbjell një pemë, mbjell shpresë, mbjell një 
jetë të re.” Kjo ishte motoja e nxënësve të klasave 
të nënta, të cilët u solidarizuan me nismën “Dhuro 
pemë për Tiranën”. Ishte Parku i Madh i Liqenit 
vendi ku nxënësit lanë një gjurmë jetëgjatë për një 
jetë të gjelbër për qytetarët e Tiranës. Nxënësit e 
klasave të 9C, 9D dhe 9F mbollën me duart e tyre për 
herë të parë tre fidanë, tre jetë të reja gështenjash.
Po kësaj nisme iu bashkuan në datën 21 mars, 
pikërisht    në    Ditën Botërore   të  Pyjeve,  dhe nxënësit 
e klasës së 9A, të cilët mbollën një pemë ahu.

Një projekt i zhvilluar me nxënësit e klasës së 
6E në orën e biologjisë, mbi temën e ndotjes së 
ajrit, u bë shkas për organizimin e një aktiviteti 
që fëmijët e duan shumë, mbjelljen e pemëve. 
Disa nxënës të klasës sollën në shkollë 5 fidanë 
të pemëve të ndryshme halore. Me ndihmën 
e punonjësve që mirëmbajnë ambientet e 
gjelbra në shkollën tonë fëmijët  i mbollën 
fidanët në lulishtet e oborrit të shkollës.

Nuk mund të presim nga fëmijët që ta duan e ta 
mbrojnë natyrën, nëse nuk u krijojmë atyre lidhje 
të forta që herazi me bimët, kafshët dhe çdo gjë 
që i rrethon. Sot, pema e klasës së 3F qëndron 
në mes të lulishtes “1 Maji”. Ajo mban edhe një 
tabelë të vogël, si shenjë dalluese nga pemët e 
tjera. Fëmijët e mbollën me dashuri dhe ajo është 
si një besëlidhje mes tyre dhe mjedisit, është një 
përkujtim që ata i dhanë diçka natyrës, edhe pse fare 
pak në krahasim me ato çka ajo na ofron çdo ditë.

Nxënësit e klasave të 9-ta mbjellin 
pemë në Parkun e Madh të Liqenit 
Artificial

Klasa e 6E mbjell pemë në oborrin 
e shkollës

 Klasa e 3F mbolli pemën e klasës

Gjatë këtij tremujori, klasat e para të shkollë sonë, 1A, 1E, 1D dhe e 1C janë njohur nga afër 
me rëndësinë e shëndetit të dhëmbëve dhe kujdesit që duhet të tregohet ndaj tyre. Këto 
informacione, fëmijëve iu janë dhënë nga vetë prindërit stomatologë. Biseda u zhvillua 
gjatë orëve të lira në formën e pyetjeve dhe këshillave. Një vizitë e veçantë në lidhje me 
këtë temë ishte ajo në klinikën dentare “SM Dent” e klasës së 1B, në të cilën fëmijët bënë 
një kontroll të mirëfilltë mjekësor për shëndetin e dhëmbëve. “Sa bukur është të mësosh 
përmes praktikës!”, u shprehën vogëlushët në fund.

Klasat e para: ”Si të kujdesemi për dhëmbët tanë”

Projekti “Fëmijët dhe Kryqi i Kuq” është një traditë, e cila zhvillohet çdo vit në formë ekspozite. 
Grup-moshat nga 6-14 vjeç  kanë shprehur atë çfarë ata ndiejnë dhe përfytyrojnë në lidhje me 
një nga organizatat më humane, siç është “Kryqi i Kuq Shqiptar”. Nxënësit kanë shprehur me anë 
të posterave apo ilustrimeve misionin human të KKSH. Objektivi i ekspozitës është sensibilizimi i 
të rinjve shqiptarë në fushatën e “Dhurimit të gjakut”, si një nga misionet më humane. Ky projekt 
u kurorëzua në datën 8 Maj, në ditën botërore të Kryqit të Kuq.

Fëmijët dhe Kryqi i Kuq

Nxënës të shkollave në kryeqytet janë bërë pjesë e një 
konkursi për idenë më të mirë në ndërgjegjësimin e 
të rinjve për diferencimin e mbetjeve dhe riciklimin e 
tyre. Nën moton “Ju Mund”, ata paraqitën propozimet 
tyre përmes punimeve me materiale të riciklueshme 
në një aktivitet në Parkun Rinia, ku Kryetari i Bashkisë, 
Z.Erion Veliaj, kërkoi bashkëpunim në këtë drejtim, 
që gjithsecili të kontribuojë për një mjedis të pastër.
Shkolla jonë u përfaqësua nga shkolla fillore me 
punimin ”Shtëpia verore” me material druri e plastikë 
dhe nga shkolla 9-vjeçare me punimin “Ndarje 
dekorative” me materiale të përziera, punim i cili fitoi 
çmimin special të kategorisë: “Realizimi me materiale 
të riciklueshme të një ambienti natyral zyre, monument 
të një zone urbane imagjinare (Domestic Designe)”.

Më datë 11 maj për herë të tretë në shkollën 
tonë u hap Ekspozita e Ebrusë. Arti më 
unik në botë vjen në shkollën tonë përmes 
punimeve shumë të arrira të mjeshtërve 
tanë të vegjël. Në këtë ekspozitë morën 
pjesë nxënësit e talentuar të Klubit të 
Ebrusë. Ky art jo aq i përhapur në vendin 
tonë, gjeti mbështetje nga këta nxënës 
me shpirt artisti, të cilët u prezantuan me 
punime mjaft dinjitoze. Kjo ekspozitë do 
të qëndrojë e hapur deri në fund të vitit 
shkollor  në ambientet  e sallës së koncerteve.

Shkolla “Turgut Ozal” në konkursin “Ju mund 2018” 

Ebruja

Në kuadër të temave të lëndës së 
aftësimit teknologjik, tema të cilat 
përfshinin ushqimet tradicionale 
shqiptare, teknologjinë e gatimit 
dhe gatimin e ruajtjen e ushqimit, 
u organizua në kuzhinën e shkollës 
“Bereqet” një orë gatimi me të gjitha 
klasat e gjashta. U gatuan disa ushqime 
tradicionale shqiptare. Në gatim morën 
pjesë të gjithë nxënësit. Në fund të 
gjithë morën shpërblimin e shijimit të 
ushqimeve, të cilat i  gatuan vetë.

Klasat e gjashta në “Bereqet”

Në shkollën tonë  Java e Matematikës përkon me fillimin e lojërave të inteligjencës, ku midis të tjerave 
zuri vend edhe Kampionati i Shahut. Në këtë kampionat morën pjesë nxënësit më të talentuar dhe 
të prirur për shah, nga klasat e 6-ta deri tek klasat e 9-ta. Përzgjedhja e më të mirit u shtri në disa faza 
eleminuese. Finalja u zhvillua në ambientet e shkollës “Turgut Özal” Tiranë, ku fitues i kampionatit u 
shpall nxënësi Sidrit Demiraj. 

Kampionati i Shahut

VEPRIMTARI SPORTIVE, KAMPIONATE

Faza përmbyllëse e Kampionatit të Futbollit tek klasat e katërta solli në ndeshjen finale klasën e 4C 
dhe të 4G. Ishte pa dyshim një përballje sfiduese sepse të dyja klasat luajtën bukur. Rezultati 4 – 1 në 
përfundim të ndeshjes shpalli fituese klasën e 4C. 

Gjatë këtij viti shkollor, nxënëset e klasave të katërta  garuan mjaft fuqishëm në Kampionatin e 
Hendbollit. Skuadrat finaliste ishin e 4B dhe e 4G dhe ky kampionat pati si fituese të tij klasën e 4G, me 
rezultatin e pikëve 14 – 7.

Kampionati i Futbollit tek klasat e 4-ta

Kampionati i Hendbollit tek klasat e 4-ta

Ka përfunduar edhe për këtë vit shkollor 
Kampionati i Futbollit për klasat e pesta. 
Ndeshja finale vuri përballlë njëra - 
tjetrës dy skuadra të suksesshme si 
e 5C dhe e 5E. Pas një ndeshjeje 
të bukur e të lodhshme, që i 
la të gjithë në pritje deri në 
momentete e fundit, kupa u 
fitua nga djemtë e klasës së 5C, 
me rezultatin 4 - 3 në penalltitë e 
gjuajtura pas barazimit 4 - 4 në fund 
të pjesës së dytë.

Konkurrenca e lartë  mes klasave të 
paralelit nxori në Finalen e Hendbollit 

klasën e 5A dhe të 5G. Edhe pse 
të dyja skuadrat qenë mjaft të 

përgatitura për ndeshjen mes 
tyre, ishin vajzat e së 5G 
triumfueset e kësaj finaleje 

me rezultatin e pikëve 15 - 7.

Kampionati i Futbollit mes klasave të 5-ta

Kampionati i Hendbollit tek klasat e 5-ta

Finalja e Kampionatit të Basketbollit tek 
vajzat për  klasat e gjashta u zhvillua 

midis klasës së 6G dhe të 6D, ku kjo 
e fundit fitoi me rezultatin 26-12.

Ndërsa ndeshja finale e 
Kampionatit të Basketbollit 
për djemtë e klasave të 6-ta 
u zhvillua midis klasës së 6C 

dhe të 6G. Kupën e kampionatit 
e fituan djemtë e klasës së 6C.

Në Kampionatin e Futbollit për klasat e 
gjashta të organizuar në muajt mars- 
prill dy klasat finaliste ishin e 6C 
dhe e 6B. U zhvillua një lojë mjaft 
energjike dhe e bukur. Kupa u 
fitua nga klasa e 6C me rezultatin 
6 -2. Klasa e 6C  korri fitoren 
e dytë për këtë vit pas fitores 
në Kampionatin e Basketbollit.

Kampionatet e Basketbollit ndërmjet 
klasave të 6-ta

Kampionati i Futbollit tek klasat e 6-ta

Gjatë javës së parë dhe të dytë të muajit 
shkurt u zhvillua Kampionati i Basketbollit 
për klasat e 7-ta, si për djemtë dhe për 
vajzat. Klasat që u kualifikuan në finale 
për djemtë ishin klasat e 7D dhe e 7G. Të 
dyja skuadrat bënë një lojë të bukur, të 
arrirë dhe të organizuar me mjeshtëri, si 
në pasime të shpejta e të sakta ashtu 
dhe në saktësi gjuajtjeje. Skuadra e 
klasës së 7D dominoi gjatë gjithë lojës  
dhe u shpall fituese. Ndërsa tek vajzat në 
këtë kampionat në finale dolën klasat e  
7A-7F, nga ku kupën e fitoi e 7A. 

Për rreth një muaj, nga 3 prilli deri 4 maj 
klasat e shtata zhvilluan  Kampionatin 

e Volejbollit. Momenti i sfidës më 
të madhe ishte përballja me 

skuadrat 7B e 7F,  fituese të disa 
ndeshjeve radhazi. U zhvillua 
një lojë mjaft e fortë e që 

solli entuziazëm tek të gjithë, 
edhe pse në avantazh vazhdonte 

të kryesonte e 7B, ku me mjaft 
mjeshtëri arriti një fitore të merituar. 

Kampionatet e  Basketbollit tek klasat e 7-ta

Kampionati i Volejbollit mes klasave 
të 7-ta

Kampionati i Futbollit për klasat e shtata 
vijoi nga 11 prilli deri në 11 maj. Pas 
shumë përballjeve midis skuadrash 
të ndryshme, humbjeve e fitoreve 
dalin dy skuadrat më të forta 
e konkurrente me njëra-
tjetrën, e 7B dhe e 7G. Data 
11 maj ishte data e zhvillimit të 
ndeshjes finale midis tyre pas një 
barazimi në ndeshjen e parë, edhe 
pse me shtesë kohore. Loja  përfundoi 
me  penallti dhe triumfoi e 7-ta G.

Finalja e Futbollit mes klasave te 7-ta 



57

Turgut Özal

R E V I S TA  E  S H K O L L Ë S  |  M a j  2 0 1 8

Në Kampionatin e Basketbollit tek klasat 
e teta ndeshja finale mes djemve u 
zhvillua midis klasave 8A - 8E, në të cilën 
fituese doli e 8A. Kurse ndeshja finale 
mes vajzave u zhvillua midis klasës së 8F 
dhe të 8D, ku triumfoi klasa e 8D.

Kampionati i Volejbollit nisi më 6 mars 
dhe përfundoi më 3 prill. Gjatë kësaj 
periudhe njëmujore, klasat e teta luajtën 
përballë njëra-tjetrës, duke skualifikuar 
skuadrat  me pikë më pak. Pavarësisht 
lojërave cilësore dhe mjeshtëritë e 
lojëtarëve, në fund u përballën 
klasa e 8F dhe e 8G. Klasa e 
8G ngriti krenare kupën, duke 
treguar më së miri që stërvitjet, 
shkathtësia, uniteti dhe sidomos 
besimi  në vetvete të çojnë në fitore. 

Ndeshjet finale të Kampionatit të Basketbollit për nxënësit e klasave të 8-ta 

Kampionati i Volejbollit mes klasave të 8-ta

Kampionati i Futbollit për klasat e teta 
u zhvillua në muajin prill. Dy skuadrat 

që u kualifikuan për finalen e 
madhe ishin e 8B - 8C. Më datë 

18 prill u zhvillua ndeshja që 
do të kurorëzonte fituesit. 
Edhe pse fitorja nuk u arrit 

menjëherë, gjë që tregonte 
për skuadra me përfaqësues të 

denjë, përfundoi    me fitoren e së 8B.

Finalja e Futbollit mes klasave të 8-ta

Momente plot energji, lojë e bukur dhe 
emocionet kanë shoqëruar sidomos 
ndeshjet finale. Në Kampionatin e 
Basketbollit për klasat e 9-ta tek 
djemtë në  finale doli klasa e 9A 
me klasën e 9F dhe fitoi klasa 
e 9A, kurse për vajzat në 
finale doli klasa e 9F dhe 
klasa e 9C dhe fitoi klasa e 
9F. 

Këtë vit shkollor ndeshjet e volejbollit 
mes klasave të nënta patën mjaft 

konkurrencë dhe lojë të fortë mes 
nxënëseve . Në ndeshjen finale të 7 

majit kaluan skuadrat e klasës së 
9C dhe të së 9G, nga ku fituese 
u shpall e 9G me rezultatin 2-1.

Finalja e Kampionatit të Basketbollit 
për klasat e 9-ta

Kampionati i Volejbollit tek klasat e 9-ta

Tek klasat e nënta Kampionati i Futbollit 
i organizuar gjatë gjithë prillit përballi 
në ndeshjen finale dy skuadra me 
lojtarë mjaft të mirë, klasën e 9A 
dhe të 9C. Sajë pasimeve të 
shpejta dhe avantazhit në 
shënimin e golave kupën  e 
këtij viti e rrëmbeu klasa e 9C.

Kampionati i Futbollit tek klasat e 9-ta

AKTIVITETET E KOPSHTIT

Të ftuarit e 

radhës në zyrën mik-

pritëse të Kryetarit të Bash-

kisë së Tiranës, Z. Erion Veliaj, 

ishin fëmijët e parashkollorit të 

shkollës sonë. Fëmijët e ndien veten 

si në shtëpi, duke bashkëbisedu-

ar me kryetarin e bashkisë. Para 

se të largoheshin ai u dhuroi 

fëmijëve stema, në të cilat 

lexohej: “Takova lali 

Erin!”

Fëmijët e  parashkollorit vizitë në zyrën e Kryetarit të Bashkisë

Atmosfera e fund-vitit u përjetua këndshëm në ambientet ku mësojnë fëmijët e kop-
shtit, me përgatitjen e zbukurimeve të 

vendosura nëpër klasa, kapelet, kartolinat etj. 
Një aktivitet i veçantë për ta gjatë këtyre ditëve 

ishte edhe vajtja në Teatrin Kombëtar Eksperi-
mental. Shfaqja “Krishtlindje të rriturish” solli 
për fëmijët një histori zbavitëse e mjaft komike, 
me personazhe kryesore fëmijë dhe elfë, dhe 
që në fund të saj dha mesazhin se nganjëherë 
dëshirat e fëmijëve, kur  realizohen, mund 
t’i përballin me situata të çuditshme, 
por dhe argëtuese.

Fëmijët 
e vegjël të parash-kollorit bashkë me mësue-set hartuan një eksperiment për të parë dhe për të kuptuar procesin e 

formimit dhe rënies së shiut. Eksperimen-
ti u krye në laboratorin e diturisë, ku fëmi-
jët plot kuriozitet mësuan më shumë për 
shiun dhe natyrën. Për të bërë eksperimen-
tin, fëmijët me ndihmën e edukatoreve 
vluan një hinkë me ujë, i cili avulloi dhe 
më pas duke i vënë një filtër të ftohtë sipër, panë se si avulli u kthye në ujë dhe filloi të binte si shi brenda klasës së 

tyre.

Parashkollorët në Teatrin Kombëtar Eksperimental

Fëmijët e parashkollorit eksperiment për formimin e shiut

Një tjetër aktivitet i grupit parashkollor “Fluturat” ishte vizita tek Instituti i Konsulencës 
në Ndërtim. Fëmijë u njohën  nga afër me 

projekte të ndryshme të ndërtimit. Inxhin-
ierët  e afirmuar të këtij instituti u shpjeguan 

fëmijëve projektet e realizuara. Fëmijët, me shi-
kimet e tyre kureshtare shikonin projektet, ski-
cat e ndryshme në letra apo në kompjutera. Ato 
panë nga afër edhe imazhe të rikonstruktimit  
të Rrugës së Kombit. Kjo vizitë ishte nxitje 
për shumë fëmijë që filluan të thoshin se 
do të bëheshin arkitektët dhe inxhin-
ierët e ardhshëm të Shqipërisë.

Fëmijët e grupit “Fluturat” vizituan klinikën e mbjelljes së flokëve “Advanced FUE Clinic”. Për ta ngjal-
li shumë kuriozitet puna që bëhej me 

preparatet gjatë procesit të mbjelljes së 
flokëve, si  dhe mjetet e modernizuara e 
të papara më herët prej tyre. Ata mësu-
an se si duhet të kujdesen për flokët 
e tyre, në mënyrë që ata të jenë të fortë e të shëndetshëm.

Grupi “Fluturat” në Institutin e Konsulencës 
në Ndërtim

Fëmijët e grupit parashkollor vizitojnë 
Advanced  FUE  Clinic

Një projekt mjaft i veçantë që u zhvillua me grupet e treta të kopshtit ishte 
ai me titull “Në tregun e fruta - per-

imeve”. Qëllimi i organizimit të tij ishte 
njohja e të vegjëlve me karakteristikat dhe 

larmishmërinë e llojeve të frutave e peri-
meve. Surprizuese e me vlerë për dijet e të 
vegjëve ishin edhe eksperimentet me fruta. 
Të praktikuara në laboratorin e shkencës 
ato u mësuan fëmijëve të reja intere-
sante për mollën e portokallin.

Projektojmë dhe eksperimentojmë  me fëmijët 
e kopshtit

Grupet e tre-ta të kopshtit “Zübeyde Hanım” festuan në datën 17 Janar, Vitin Jubilar të Heroit Tonë 
Kombëtar, Gjergj Kastrioti Skën-

derbeu. Në programin e organizuar 
në nderim të kësaj date, fëmijët u prezantuan me  recitime, drama-tizime dhe këngë.

Parashkollorët festojnë Vitin e Skënderbeut

Grupet e para të Kopshtit “Zübeyde Hanım” u organizuan në një shëtitje tek Liqeni Artificial. Ishte 
një ditë me diell dhe ndërsa udhëtonin, 

flladi i lehtë i erës ua përkëdhelte fytyrat 
fëmijëve. Kur arritën buzë liqenit nx-
orën topat dhe lojërat e tjera që kishin 
marrë me vete. Për orë të tëra u ar-gëtuan duke luajtur, duke ngrënë e duke bërë fotografi.

Grupet e dyta dhe parashkollorët e kop-shtit “Zübeyde Hanım” morën 
pjesë në një ekskursion në Kopshtin 

Botanik. Edhe pse në kopsht kishin më-
suar shumë gjëra për pemët, lulet e bimët 

prapë se prapë të vegjëlit tanë kishin kuri-
ozitet për të parë nga afër hapësirat e gjera 
e të lulëzuara të këtij kopshti. Ata për-
jetuan çaste të bukura në shoqërinë e 
shokëve, edukatoreve dhe sigurisht të larmishmërisë së ngjyrave të natyrës.

Grupet e para te Liqeni Artificial

Grupet e dyta dhe parashkollorët në Kopshtin Botanik

Stina e pran-verës sjell gjelbërim dhe ngjyra pafund, sidomos tek lulet. Këtyre ngjyrave të mrekul-lueshme nuk u rezistuan dot as 
fëmijët e kopshtit, që me padurim e 
me shumë dëshirë sollën në kopsht lulen e  preferuar, për ta mbjellë më pas me duart e tyre të njo-ma.

Grupi i paras-hkollorit “Zambakët” vizitoi ambientet e tele-vizionit Klan. Pasi shëtitën nëpër studiot e emisioneve të njohura të këtij televizioni, u ar-gëtuan në koktejin e shtruar për ta në bahçen  e gjelbëruar të kësaj ndërtese 

Mbjellim lule me të vegjëlit e parashkollorit

“Zambakët” në TV Klan 



• Muaji i Artit dhe 

• Letërsisë

• Konkursi i Lojërave

• të Inteligjencës

• Panairet ushqimore

• Aktivitete të Klubit 

Shpresa

• Vizita në institucione

• Shëtitje

• Projekte mësimore

• Aktivitete sportive

• Koncerte për Festat 

• e Nëntorit

Në Buletinin e ardhshëm...






